
1. Ընթացիկ իրավիճակը և իրավական ակտի ընդունման անհրաժեշտությունը


Տարեցների շուրջօրյա խնամքի ծառայություններ մատուցող 2 հաստատությունների և հոգեկան առողջության խնդիրներ ունեցող անձանց 2 խնամքի կենտրոնների կողմից շուրջօրյա խնամքի ծառայություններ են մատուցվում 1000-ից ավել տարեցների և հաշմանդամություն ունեցող անձանց։ Նշված կազմակերպություններին ամրացված 7 ավտոմեքենաների, բացառությամբ մեկի, նորմատիվային ծառայության ժամկետը արդեն անցել է միջին հաշվով 10 և ավել տարիները։ Այս հանգամանքով պայմանավորված՝ դրանց հետագա շահագործումը տարեցտարի ավելի ծախսատար է դառնում և անվտանգ շահագործման համար նոր ռիսկեր է առաջացնում։ Դրանց մեծ մասը ըստ էության ենթակա է դուրս գրման և օտարման, սակայն քանի որ նշված կազմակերպություններին ամրացված ավտոմեքենաների շահագործմամբ իրականացվում է տարեցների տեղափոխումը՝
- ստացիոնար բուժհաստատություններ, բուժհաստատություններում գտնվող տարեցներին անհրաժեշտ ամենօրյա սննդամեթերքով ապահովումը, 
- բժշկական մասնագիտական կենտրոններ, լաբարատորիաներ, հիվանդությունների կանխարգելման, բուժզննման, բուժական պատվաստումների և առողջապահական այլ ծառայություններից օգտվելու նպատակներով,
- ժամանցի վայրեր, պատմական և մշակութային միջոցառումներ, էքսկուրսիաներ և այլն, 
- իրականացվում է նաև հաշմանդամություն ունեցող և հենաշարժողական խնդիրներ ունեցող տարեցների ամենօրյա սպասարկման աշխատանքները,
- կազմակերպությունների ղեկավար անձնակազմի և առանձին մասնագետների, մասնագիտական խմբերի այցելություններ վերադաս մարմին, պետական կառավարման և տեղական կառավարման այլ մարմիններ, կազմակերպությունների հետ համագործակցող այլ կառույցներ, բժշկասոցիալական փորձաքննական հանձնաժողովներ, տարեցների ընտանիքներ և այլ,
- կազմակերպությունների տնտեսական կարիքների ապահովում և այլն, հետևաբար դրանց օտարումը վտանգում է նշված գործառույթների արդյունավետ և ժամանակին իրականացումը։

Ռիսկի գոտում հայտնված երեխաների սոցիալական հոգածության ցերեկային, ինչպես նաև՝ երեխայի և ընտանիքի աջակցության կենտրոն հադիսացող և հավելվածում նշված 5 կազմակերպությունների կողմից սոցիալական աջակցության ցերեկային ծառայություններ են մատուցվում 600-ից ավելի երեխաների և խնամքի շուրջօրյա ծառայություններ՝ ավելի, քան 150 երեխայի։  Շահառուներին, այդ թվում՝ նրանց ծնողներին և խնամակալներին տրամադրվում է սոցիալ-հոգեբանական, վերականգնողական ծառայություններ՝ ուղղված դժվարին իրավիճակը հաղթահարելուն, կանխարգելելուն և մեղմելուն։
Երկրի ստանձնած ապաինստիտուցիոնալացման գործընթացում՝ ցերեկային խնամքի ծառայությունները լավագույնս աջակցում են երեխայի՝ շուրջօրյա խնամքի հաստատությունում հայտնվելու ռիսկի կանխարգելմանը և նախարարության որդեգրած քաղաքականության համաձայն՝ ոչ միայն չի դադարեցվելու որևէ կենտրոնի գործունեությունն, այլ շարունակաբար ընդլայնվելու է ծառայությունների շրջանակը։ 
Նշված 5 կազմակերպություններին ամրացված են 7 ավտոմեքենաներ, որոնց շահագործման  ժամանակահատվածը նույնպես գերազանցում է ծառայության նորմատիվային ժամանակահատվածը (միջինը՝ 11 տարով)։ Այս մեքենաների հետագա շահագործումը տնտեսապես նպատակահարմար չէ և առնչվում է որոշ ռիսկերի հետ, սակայն դրանց օտարումը առանց նորերով փոխարինելու, առաջացնում է բազմաթիվ դժվարություններ կազմակերպությունների համար, քանի որ դրանց շահագործմամբ իրականացվում է՝
- երեխաների տեղափոխումը բուժհաստատություններ, բժշկական մասնագիտական կենտրոններ, լաբարատորիաներ, հիվանդությունների կանխարգելման, բուժզննման, բուժական պատվաստումների և առողջապահական այլ ծառայություններից օգտվելու նպատակներով,
- երեխաների տեղափոխումը մանկական խաղային և ժամանցի վայրեր,  մշակութային միջոցառումներ, էքսկուրսիաներ և այլն, 
- կազմակերպությունների ղեկավար անձնակազմի և առանձին մասնագետների, մասնագիտական խմբերի այցելություններ վերադաս մարմին, տեղական ինքնակառավարման մարմիններ, կազմակերպությունների հետ համագործակցող այյ կառույցներ, բժշկասոցիալական փորձաքննական հանձնաժողովներ, երեխաների ընտանիքներ և այլն,
- շահառու երեխաների ընտրության նպատակով մասնագիտական խմբերի տնային այցելություններ սոցիալապես անապահով ընտանիքներ, 
- կազմակերպությունների տնտեսական կարիքների ապահովում և այլն:
Միաժամանակ՝ հարկ է նկատի ունենալ, որ գործառույթների քանակային ծավալը աճել է նաև ԼՂ-ից բռնի տեղահանված տարեց, ֆունկցիոնալության խնդիրներ ունեցող անձանց և երեխաներին կեցավայրով ապահովելու և սոցիալական ծառայությունների մատուցման (ներառյալ տեղափոխման ) անհրաժեշտությամբ: 
Նախագծով առաջարկվում է անձի ֆունկցիոնալության խնդիրներ ունեցող չափահաս և տարեց անձանց շուրջօրյա խնամք իրականացնող երկու կազմակերպությունների համար ձեռք բերել հաշմանդամություն ունեցողներին հարմարեցված 1 միկրոավտոբուս, ինչպես նաև նման խնդիրներ ունեցող երեխաներին խնամքի ծառայություններ մատուցող կազմակերպությունների համար՝ ևս 5 նույն կարգի միկրոավտոբուս՝ հաշվի առնելով այդպիսի մեքենաների սուր կարիքը։
Առաջարկվում է նաև ձեռք բերել ևս 4 միկրոավտոբուսներ՝ ֆունկցիոնալության խնդիրներ չունեցող անձանց սպասարկումն իրականացնելու նպատակով:
Համաշխարհային բանկի աջակցությամբ տրանսպորտային միջոցների ձեռքբերումը մեծապես կնպաստի կազմակերպություննների կողմից որակյալ և արդյունավետ ծառայությունների մատուցմանը, դժվարին իրավիճում հայտնված անձանց խնդիրների արագ արձագանքելուն:
Հատկանշական է, որ Հայաստանի Հանրապետության և Միջազգային Զարգացման Ընկերակցության միջև 2014 թվականի մայիսի 23-ին կնքված՝ N 5398-AM ֆինանսավորման համաձայնագրի շրջանակներում իրականացվող «Սոցիալական պաշտպանության վարչարարության երկրորդ ծրագրի» (ավարտը նախատեսված էր՝ 2023 թ.-ի հոկտեմբերի 31-ը) վերջնաժամկետը երկարաձգվել է մինչև 2024 թվականի հունիսի 30-ը՝ վարկային միջոցների չծախսված գումարը երկրում ստեղծված ճգնաժամի՝ Լեռնային Ղարաբաղից բռնի տեղահանված անձանց տեղավորման, սոցիալական և այլ առաջնային կարիքների բավարարման և հաղթահարման միջոցառումներին ուղղելու անհրաժեշտությամբ պայմանավորված:
Այս պահի դրությամբ, նշված 9 կազմակերպություններում առկա է 14 ավտոմեքենա: Հարկ է նկատի ունենալ, որ գործընթացին զուգահեռ նախորդիվ օտարվել էր նաև օգտակար նշանակությունը կորցրած 4 ավտոմեքենա: Միաժամանակ, իրականացվում են անհրաժեշտ աշխատանքներ առկա և նախատեսվող ավտոմեքենաների առանձնահատկությունը և սահմանաքանակները ՀՀ կառավարության 2023 թվականի սեպտեմբերի 28-ի N 1666-Ն որոշմամբ սահմանաված պահանջներին համապատասխանեցնելու ուղղությամբ:

2․ Առաջարկվող կարգավորման բնույթը 

Կարևորելով և առաջնահերթ խնդիր համարելով վերոգրյալը, առաջարկվում է անհրաժեշտ տրանսպորտային միջոցները ձեռք բերել առաջնորդվելով ՀՀ կառավարության 2008 թվականի հուլիսի 24-ի N 830-Ն որոշմամբ՝ ստանալով ՀՀ կառավարության թույլտվությունը: 

3. Նախագծի մշակման գործընթացում ներգրավված ինստիտուտները, անձինք և նրանց դիրքորոշումը
  Նախագիծը մշակվել է ՀՀ աշխատանքի և սոցիալական հարցերի նախարարության կողմից:

4․ Նախագծի ընդունման կապակցությամբ իրավական ակտերում փոփոխություններ կատարելու անհրաժեշտության վերաբերյալ
Նախագծի ընդունմամբ այլ իրավական ակտերում փոփոխություններ կատարելու անհրաժեշտություն չի առաջանում:

1. Նախագծի ընդունման կապակցությամբ պետական բյուջեում ծախսերի և եկամուտների ավելացման կամ նվազեցման վերաբերյալ
Նախագծի ընդունմամբ Հայաստանի Հանրապետության պետական բյուջեում ծախսերի ավելացում չի նախատեսվում:

1. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ:
Որոշման նախագիծը կապված չէ ռազմավարական կամ ոլորտային այլ փաստաթղթերի հետ:  

